
Transcription

ger de meurs & vestir nouvelles affections : ce que j'ay bien voulu reduire en
memoire, d’autant que ce que je te pretens dire cy apres en depend. Sgachez
doncques ma fille, que hier apres disner le Roy me feift appeller, & estant devant
luy, & avec trefinstante & pitoyable priere, me requist tout baigné de larmes, de
faire chose pour luy qui luy importoit de la vie. Moy qui, outre que je suis né son
vassal & serviteur, ay tousjours eu une particuliere affection a son pere & a luy
sans adviser autrement que c’estoit, luy engageay ma foy de luy obeir en ce qu’il
me commanderoit, & allast-il de mon honneur & de ma vie. Luy se sentant assuré
de ma liberalle promesse, apres plusieurs propos accompaignez d’une infinité de
sanglotz me descouvrant le secret de son coeur, me dit, que le tourment qu'’il
enduroit ne procedoit d’ailleurs que d’'une fervente amour qu’il te porte. Mais Dieu
immortel qui est 'homme tant consideré qui eust peu imaginer ou comprendre,
qu’'un Roy eust esté si impudent & effronté d’oser commettre une charge, tant
deshonneste au pere a ’endroit de sa fille ? Tu vois ma fille, mon inconsiderée &
simple, promesse, 1'effrené vouloir d’'un Roy passionné,

